
  యు ద్ధ కాం డ ము 





యాప్తులు మఱలింప - నగుగాక యిదియు 

నాప్తధర్మమే ద్రోహు - లైతిరి మీరు     1200

రామసాగరమగ్ను - రావణు నకట ! 

యేమిటి కిటులాడి - యిందందుఁ గూడి 

మూటకట్టులుకట్టి - ముందరఁ ద్రోచి 

దాఁటఁ జూచెదరు పా - తకులార ! మీరు ? 

ఇతనికి లంకకు - నెల్ల దైత్యులకు 

హితముగా జానకి - నిమ్మంటి మఱల 

తన బలంబేది స - త్త్వముఁ గీడు మేలు

మనికియు నునికియు - మది విచారించి

స్వామి హితంబు యో - జనఁ జేసి పలుకు

నామంత్రియే మంత్రి - యగుఁగాక యిట్లు  1210

యాడినట్లనె యాడి - యటు చెడుమనఁగ 

జాడయే ! మీకు తోఁ - చకయె పల్కెదరొ?" 

అని యిట్లు చులకఁగా - నాడినయట్టి 

పినతండ్రిఁ జూచి కో - పించి తాలేచి 

యెట్టులోర్తునటంచు - నింద్రజిత్తపుడు

వట్టి గీరుబున రా - వణుఁ జూచి పలికె.


--: విభీషణుని మాటలకు నింద్రజిత్తు కోపించి పలుకుట :- 


"సరకు సేయక విభీ - షణుఁడు మమ్మెల్ల

పిరికివారల వెఱ - పించిన రీతి 

నాడ నీకును హితం - బైన నౌఁగాక 

చూడ మాకవి కర్ణ - శూలముల్ గావె !     1220

